
				এই পাতাটির মুদ্রণ সংশোধন করা প্রয়োজন। 
মায়বি। হারামজাদি মাগীয়া খেতে দেয় নি তোকে ? বড় বাড়ু বেড়েছে, সব কটাকে আজ তাড়াব ।
মরিয়া সমরেশ হেসে বলে, খেতে দিয়েছে। তোমায় প্ৰণাম করব কি না, তাই বলছিলাম। বালিশ থেকে মাথাটা তোেল। শোয়া মানুষকে তো প্ৰণাম করতে নেই।
ও বাবা, তুই এ সব জানিস? আবার মানিসও ? বালিশের তলা থেকে ছোট একটা শিশি বার করে একটা বড়ি- নিয়ে খাটের শিয়রের পাশে বসানো টিপয়ে রাখা কঁাচের কুজো থেকে শ্বেত পাথরের গেলাসে জল ঢেলে বড়িটা খেয়ে সরমা বলে, আজি হঠাৎ প্ৰণাম
কেন রে ?
মরিয়া সমরেশ তার পা চেপে ধরে হাসি পাণ্টে কঁাদ” কঁাদ” হয়ে বলে, আমায় বঁাচাও মামীম । এত বড় সংসার, এত বড় কারবার ঘাড়ে চাপিয়ে বাবা মরে গেছে—আমি সামলাতে পারছি না। বুনো দাদু সব গণ্ডগোল করে দিচ্ছে ।
মনে মনে ঠিক করে ভেবেছিল অভিনয় করে কায়দা করে বলবেবনমালীর শেখানো কৌশলটা খাটাবে। রাগ দুঃখ অভিমান হতাশায় এতই জর্জরিত হয়েছিল প্ৰাণটা ষে ছেলেমানুষি চালাকি বুদ্ধি তলিয়ে গিয়ে কীভাবে
সব যেন জড়িয়ে গেল ।
সত্যি সত্যি হাউ হাউ করে কেঁদে ফেলল সমরেশ । চোখের জলে বুক
তার ভেসে গেল ।
বড়ি গিললেই তো সঙ্গে সঙ্গে তার ক্রিয়া এগিয়ে যায় না । ক্রিয়া সুরু
হয়েছে, বিমানোভাব কেটে আসছে, তবু সরমার বুঝতে খানিকক্ষণ সময় লাগে যে স্বপ্ন দেখছে না সিনেমা দেখছে না। সত্যি সমরেশকে চোখের জলে বুক
ভাসিয়ে কঁদতে দেখছে ।

